
Assalamu’alaikum Warahmatullahi Wabarakaatuh

Salam Sejahtera dan Salam Malaysia MADANI

1. Alhamdulillah, bersyukur kita ke hadrat Allah SWT kerana dengan izin
dan limpah kurnia-Nya, kita dapat bersama-sama berkumpul di dalam
Majlis Perhimpunan Jabatan Standard Malaysia (JSM) Bil.3/2025

yang pada kali ini cukup istimewa dan bermakna buat kita semua.

2. Mengapa dikatakan istimewa? Kerana kita bukan sahaja
menghimpunkan seluruh warga jabatan seperti biasa, malah Kkita
mengambil peluang perhimpunan kali ini untuk bersama-sama

menyambut dua detik penting yang amat dekat di hati kita semua, iaitu:

i. Sambutan Hari Kebangsaan dan Hari Malaysia 2025, dan
ii. Ulang tahun JSM ke-29.

SAMBUTAN HARI KEBANGSAAN DAN HARI MALAYSIA 2025

3. Bulan Ogos sentiasa menjadi bulan yang penuh semangat patriotik.
Menjelang sambutan Hari Kebangsaan dan Hari Malaysia 2025, marilah
kita menghayati tema sambutan pada tahun ini iaitu “Malaysia MADANI:

Rakyat Disantuni”.

4. Tema ini amat bertepatan dalam menzahirkan tekad kerajaan untuk
mendahulukan rakyat, berteraskan nilai kemanusiaan, kesejahteraan,

dan keadilan.

5. Sebagai sebuah agensi kerajaan yang memainkan peranan penting
dalam pembangunan negara, semangat “Rakyat Disantuni” ini perlu

sebati dalam setiap tugas yang kita laksanakan.

6. Melalui standard dan akreditasi, kita secara tidak langsung menyantuni
rakyat dengan memastikan produk dan perkhidmatan yang mereka
terima adalah selamat, berkualiti, dan diyakini. Inilah sumbangan kita,

warga JSM, dalam menterjemahkan aspirasi Malaysia MADANI.

ULANG TAHUN JSM KE-29

7. Hari ini, genaplah 29 tahun penubuhan JSM. Sejak ditubuhkan pada
tahun 1996, JSM telah melalui pelbagai fasa pembangunan dan
transformasi. Daripada sebuah organisasi yang kecil, kini kita telah
menjadi sebuah entiti kebangsaan yang matang dan berwibawa, yang

disegani di peringkat domestik serta antarabangsa.

8. Perjalanan selama 29 tahun ini bukanlah satu perjalanan yang mudah.
la dipenuhi dengan cabaran dan rintangan. Namun, berkat iltizam,
dedikasi, dan kerja keras seluruh warga JSM, kita telah berjaya
meletakkan standardisasi dan akreditasi sebagai antara tonggak utama

dalam pembangunan ekonomi dan sosial negara.

9. Syabas dan tahniah saya ucapkan kepada semua warga JSM, sama ada
yang masih berkhidmat mahupun yang telah bersara di atas sumbangan

yang tidak ternilai ini.

MEMACU AGENDA EKONOMI NEGARA: MEMPERKUKUH EKOSISTEM
HALAL

10. Selari dengan peranan kita, JSM juga berada di barisan hadapan dalam
menjayakan agenda besar nasional melalui Rancangan Malaysia ke-13
(RMK13) iaitu strategi A1.11: Memperkukuh Ekosistem Halal Negara.



11. Apabila kerajaan mengumumkan hasrat untuk mentransformasi industri
halal dan menubuhkan sebuah Suruhanjaya Halal yang akan bertindak
sebagai ‘hab standard halal global’, ini meletakkan JSM di nadi dan teras

agenda tersebut.

12. Kepakaran kitalah yang akan menjadi enjin teknikal kepada hab ini.
Standard-standard seperti MS 1500 akan menjadi tulang belakang
kepada penyeragaman perundangan, manakala akreditasi di bawah
SAMM akan memastikan sijil halal Malaysia terus diiktiraf di seluruh dunia,
sekaligus membuka laluan untuk PKS kita menembusi pasaran

antarabangsa.

13. Keterlibatan JSM dalam agenda ini membuktikan bahawa kita adalah
pemacu utama dalam mencapai hasrat Malaysia untuk kekal sebagai

peneraju halal global.

KEJAYAAN DAN PENCAPAIAN JSM

Warga JSM yang saya banggakan,

14. Sepanjang tempoh dari suku kedua hingga kini, JSM terus mengorak
langkah dan mencatatkan beberapa pencapaian yang membanggakan.
|lzinkan saya untuk berkongsi beberapa kejayaan utama yang telah kita

capai bersama.



MERAIKAN KECEMERLANGAN WARGA JSM

15.

16.

Dalam pada kita meraikan kejayaan jabatan, kita juga tidak melupakan
tonggak utama di sebalik setiap pencapaian ini, iaitu warga kerja JSM

sendiri.

Sukacita saya maklumkan, seramai lapan (8) orang penerima Anugerah
Perkhidmatan Cemerlang (APC) Tahun 2024 telah diraikan atas
komitmen dan perkhidmatan mereka yang luar biasa. Syabas dan tahniah

diucapkan!

MEMPERKUKUH JALINAN KERJASAMA

17.

18.

Reputasi JSM sebagai sebuah badan yang berwibawa terus menarik
minat pelbagai pihak. Baru-baru ini, kita telah menerima lawatan
daripada pelbagai delegasi dalam dan luar negara, termasuk
daripada Pengerusi ISO/TC 59/SC 19 (Prefabricated Building),
Dr. Boyue Yin dan Mr. Yang Jijun (Deputy Director General of

Guangxi Administration for Market Regulation).

Lawatan sebegini membuka ruang untuk kita berkongsi kepakaran,
bertukar-tukar pandangan, dan meneroka potensi kerjasama strategik

pada masa hadapan.



PENGIKTIRAFAN ANTARABANGSA YANG BERTERUSAN

19.

20.

Alhamdulillah, usaha kita dalam memastikan perkhidmatan akreditasi
negara sentiasa diiktiraf di peringkat global terus membuahkan hasil. JSM
telah berjaya mengekalkan 13 skop dan menambah 2 skop baharu di
bawah Asia Pacific Accreditation Cooperation (APAC) Mutual
Recognition Arrangement (MRA).

Kejayaan ini membuktikan kompetensi teknikal kita setanding dengan
badan akreditasi antarabangsa yang lain, sekali gus memudahkan produk

dan perkhidmatan Malaysia diterima di pasaran global.

MEMPERKUKUH TADBIR URUS DAN INTEGRITI NEGARA

21.

22,

23.

Sejajar dengan agenda nasional untuk memerangi rasuah, saya dengan
bangganya ingin mengumumkan bahawa Malaysia melalui JSM telah
berjaya membangunkan dan melancarkan MS ISO 37001:2025, iaitu

Sistem Pengurusan Anti-Rasuah.

MS ISO 37001 menyediakan satu kerangka kerja yang kukuh bagi mana-
mana organisasi, sama ada dalam sektor awam, swasta, mahupun badan
bukan berasaskan keuntungan, untuk melaksanakan langkah proaktif

mencegah, mengesan, dan menangani rasuah.

Ini adalah sumbangan signifikan JSM dalam mempromosikan budaya

integriti dan tadbir urus yang baik di Malaysia.



PEMUPUKAN KESEDARAN STANDARDISASI DI PERINGKAT SEKOLAH

24,

25.

26.

27.

28.

Dalam usaha kita memupuk budaya standardisasi di kalangan generasi
muda, saya dengan sukacita dan penuh rasa bangga ingin berkongsi satu

pencapaian cemerlang di persada antarabangsa.

Bermula dari 12 hingga 14 Ogos 2025, Malaysia telah menghantar tiga
buah sekolah untuk membawa cabaran negara ke pertandingan
berprestij, The 20th International Standards Olympiad, yang
berlangsung di Seoul National University, Kampus Siheung, Korea

Selatan.

Sekolah-sekolah yang telah mengharumkan nama negara ialah SMK
Landas, Terengganu; SMK Rantau Panjang, Selangor; dan SMK King

George V, Negeri Sembilan.

Mereka telah bersaing dalam sebuah pertandingan yang unik,
berkonsepkan penulisan standard bagi teknologi baharu, bersama 40
pasukan lain yang terdiri daripada 120 pelajar dari 12 negara termasuk

gergasi industri seperti China, Jerman, Jepun dan Korea Selatan.

Kejayaan penyertaan ini bukan sekadar satu pertandingan, tetapi ia
adalah bukti bahawa anak-anak muda kita mampu berfikir secara kritis

dan inovatif setaraf dengan rakan-rakan mereka di peringkat global.



MENERAJUI AGENDA KELESTARIAN (ESG)

29.

30.

Dalam usaha untuk memacu agenda Kelestarian, Sosial dan Tadbir Urus
(ESG), JSM telah mengambil langkah proaktif dengan menganjurkan
Fireside Chat on ESG: Foundations & Frameworks to Support
Organisational Success pada 6 Ogos 2025 bertempat di Palm Garden

Hotel, Putrajaya.

Program dengan kerjasama strategik Institut Keselamatan dan Kesihatan
Pekerjaan (NIOSH) ini telah berjaya menghimpunkan pakar-pakar industri
untuk membincangkan bagaimana organisasi boleh mengguna pakai
kerangka kerja ESG untuk mencapai kejayaan yang mampan. Inisiatif ini
menunjukkan komitmen JSM dalam menerajui perbincangan mengenai

isu-isu kritikal yang dihadapi negara.

MEMPERJUANGKAN KESELAMATAN DAN KESIHATAN PEKERJAAN
(OSH)

31.

32.

Baru-baru ini, pada 4 dan 5 Ogos, JSM telah menunjukkan komitmen padu
dalam bidang OSH dengan menyertai ASEAN Safety and Health

Workers Summit 2025 di KL Convention Centre.

Selain membuka reruai pameran, kepakaran kita turut diiktiraf apabila
saya dijlemput membentangkan kertas kerja bertajuk "Raising the Bar
in OSH: The Role of Standards and Accreditation in Shaping Safer

Industries”".



MEMPERKASA KEPIMPINAN SERANTAU

Tuan-tuan dan puan-puan yang dihormati,

33.

34.

35.

Bagi menyokong Kepengerusian ASEAN-Malaysia 2025, JSM telah
mengambil inisiatif dalam menganjurkan 63rd Meeting of the ASEAN
Consultative Committee for Standards and Quality (ACCSQ) and its
related meetings di Langkawi, Kedah pada 30 Jun - 4 Julai lalu.

Mesyuarat ini telah dihadiri oleh pihak Sekretariat ASEAN; delegasi
ASEAN termasuk Timor Leste sebagai pemerhati; rakan dialog ACCSQ
yang terdiri daripada US, UK, ISO, IEC dan EU serta rakan FTA ASEAN

iaitu Australia dan New Zealand.

Penganjuran ini telah berjaya memacu beberapa agenda penting
berkaitan pengharmonian standard dan penilaian pematuhan di rantau
ASEAN.

MEMPERKASA INFRASTRUKTUR KUALITI NEGARA

36.

37.

JSM telah menyampaikan sijil akreditasi Malaysia Proficiency Testing
Provider Accreditation Scheme (MyPTP) berdasarkan MS ISO/IEC
17043 kepada National Metrology Institute of Malaysia (NMIM) pada
30 Jun 2025.

Sesi penyampaian sijil akreditasi tersebut telah disaksikan oleh
YB Menteri MITI, YB Timbalan Menteri MITI, Pengurusan Tertinggi MITI
semasa Majlis Perhimpunan Bulanan MITI dan Agensi Bil. 5/2025.



38.

Pengakreditasian penyedia ujian kecekapan ini amat kritikal bagi
memastikan makmal-makmal di Malaysia dapat mengesahkan
kebolehpercayaan keputusan ujian mereka, menyokong ketepatan data

dalam sektor kesihatan, alam sekitar, dan perindustrian.

MEMPERKASA KEPIMPINAN DI PERINGKAT ANTARABANGSA

39.

40.

Penglibatan aktif kita di persada dunia terus membuahkan hasil yang
membanggakan. Pada 20-21 Julai lalu, saya telah mewakili Malaysia

dalam Mesyuarat Lembaga Pengarah SMIIC ke-29 di Madinah.

Hasil utama mesyuarat tersebut adalah pengesahan pelantikan
Malaysia sebagai Ahli Jawatankuasa Kewangan (Finance
Committee) bagi penggal 2025-2027. Ini merupakan satu pengiktirafan
besar yang membolehkan kita menyumbang secara langsung dalam
mencorak hala tuju pembangunan infrastruktur kualiti bagi negara-negara
OIC.

PROGRAM PAMERAN MENDEKATI RAKYAT

41.

42.

Selaras dengan tema "Rakyat Disantuni", JSM telah aktif menyertai

pelbagai program pameran dan mendekati masyarakat.

Ini termasuklah penyertaan kita dalam pameran berprestij LIMA 2025,
Program MADANI Rakyat di Lumut, Perak, dan Sambutan Minggu
Perpaduan Peringkat Kebangsaan. Usaha ini penting bagi
meningkatkan kesedaran awam mengenai peranan standard dan

akreditasi dalam kehidupan harian mereka.

SEMANGAT KERJA BERPASUKAN

43.

JSM telah pun menganjurkan Kursus Pengukuhan Kerja Berpasukan
Jabatan Standard Malaysia (JSM) 2025 pada bulan Julai yang lalu. Saya
percaya, program sebegini amat penting untuk menyuburkan kembali
semangat kekitaan, meruntuhkan silo antara bahagian, dan mengukuhkan
sinergi kita sebagai satu pasukan besar JSM dalam mendepani cabaran

mendatang.

PROGRAM MENYANTUNI MASYARAKAT

44.

45.

46.

Sumbangan kita tidak terhenti di peringkat nasional dan antarabangsa.
Melalui program kemasyarakatan, kita turut menyantuni komuniti
setempat. Syabas dan tahniah kepada semua yang terlibat dalam

menjayakan Program Kemasyarakatan Kampung Angkat MADANI.

Program ini telah diadakan sebanyak 2 kali pelaksanaan iaitu pada bulan
Mei dan Julai 2025 merangkumi aktiviti bersama rakyat melibatkan aktiviti
gotong-royong dan pendidikan standard kepada masyarakat kampung.

Inilah bukti keprihatinan kita sebagai warga penjawat awam.

Seterusnya, Program Kemasyarakatan Kampung Angkat MADANI
akan dilaksanakan pada 19 Oktober 2025 vyang melibatkan
Majlis Perasmian Kampung Angkat MADANI oleh YBM MITI.

MEMPERKASA WARGA JSM MELALUI SUKAN

Hadirin yang dihormati,

47.

48.

49.

50.

51.

52.

Dalam pada itu, kita juga tidak lupa untuk meraikan semangat kesukanan
dan persahabatan. Semangat juang dan kegigihan yang mereka

pamerkan sesungguhnya amat membanggakan kita semua.

Kita raikan kejayaan pasukan badminton dan karom wanita yang telah
berjuang hebat sehingga berjaya melangkah ke pusingan suku akhir! Ini

adalah bukti kesungguhan yang tidak berbelah bahagi.

Bukan itu sahaja, dalam saingan sengit antara agensi, atlet-atlet kita telah

berjaya meletakkan nama JSM pada kedudukan yang disegani.

Pasukan karom wanita kita cemerlang di kedudukan ke-6, manakala
pasukan dam aji dan bola tampar wanita kita juga tidak kurang hebatnya
apabila masing-masing berjaya meraih tempat ke-7. Pasukan badminton
kita juga telah memberikan saingan yang kuat dan memperoleh tempat
ke-8.

Setiap mata yang diraih dan setiap perlawanan yang diharungi adalah
hasil titik peluh dan komitmen mereka. Sekali lagi, syabas dan tahniah

diucapkan kepada seluruh kontinjen JSM!

Saya juga ingin mengambil kesempatan ini untuk merakamkan ucapan
penghargaan dan terima kasih kepada semua petugas yang telah
menjayakan Kejohanan Badminton Sukan MITI dan Agensi 2025 yang
berlangsung pada 2 Ogos 2025 di |0l Sports Center, Putrajaya.

53.

Saya juga difahamkan bahawa JSM turut menghantar satu pasukan
perbarisan yang dianggotai seramai 41 orang warga kerja. Sama-
samalah kita nantikan Hari Penutup Sukan MITI pada 11 Oktober 2025
nanti, yang akan berlangsung di Stadium UKM, Bangi, di mana acara
kemuncak seperti acara balapan dan pertandingan perbarisan akan

dipertandingkan.

PUBLISITI DAN PROMOSI STANDARD

Tuan-tuan dan puan-puan sekalian,

4.

99.

Saya dengan sukacitanya memaklumkan bahawa Laporan Tahunan
JSM 2024 telah berjaya diterbitkan dan diedarkan kepada semua pihak

berkepentingan.

Laporan ini mendokumentasikan segala pencapaian dan sumbangan kita
sepanjang tahun lalu. Syabas kepada sidang redaksi yang bertungkus-

lumus menyiapkannya.

PENUTUP

Para hadirin yang saya muliakan,

56.

S7.

Kejayaan-kejayaan yang saya sebutkan tadi adalah manifestasi hasil
kerja keras, dedikasi, dan semangat berpasukan yang utuh dalam

kalangan warga JSM.

Menjelang sambutan ulang tahun ke-30 pada tahun hadapan, marilah kita
terus berganding bahu dan memperbaharui tekad untuk membawa JSM

ke tahap yang lebih cemerlang.

58.

99.

60.

61.

62.

Saya ingin mengambil kesempatan ini untuk mengingatkan kita semua

akan amanat YAB Perdana Menteri yang sering menekankan bahawa,

"Kekuatan sesebuah negara bergantung kepada institusi yang kukuh

dan tatakelola yang baik."

Amanat ini amat relevan dengan tugas hakiki kita di JSM. Melalui standard
dan akreditasi, kita adalah sebahagian daripada arkitek yang membina
institusi ekonomi yang kukuh dan mempromosikan tatakelola yang baik
dalam industri. Oleh itu, laksanakanlah tugas kita dengan penuh

kebanggaan dan integriti.

Teruslah bekerja sebagai satu pasukan yang padu dan amalkan

budaya kerja berprestasi tinggi.

Sebagai penutup bicara, marilah kita bersama-sama menyemarakkan
semangat patriotik sempena sambutan Hari Kebangsaan dan
Hari Malaysia. Dalam pada itu, saya ucapkan Selamat Ulang Tahun yang

ke-29 buat rumah kita bersama, Jabatan Standard Malaysia!

Sekian, terima kasih. Wabillahi Taufig Walhidayah Wassalamualaikum
Warahmatullahi Wabarakatuh.

Disediakan oleh:
Unit Komunikasi Strategik
Jabatan Standard Malaysia

Tarikh: 27 Ogos 2025

